
La Mesa del Parlament, en la sessió tinguda el dia 31 de gener de 2017, de conformitat amb el que disposa l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, ha aprovat la versió en occità, en varietat aranesa, de la Llei de fusió del Col·legi Oficial d’Enginyers Tècnics Agrícoles i Perits Agrícoles de Catalunya i el Col·legi Oficial d’Enginyers Tècnics Forestals de Catalunya en el Col·legi d’Enginyers Tècnics Agrícoles i Forestals de Catalunya, aprovada pel Ple del Parlament en la sessió tinguda el dia 25 de gener de 2017:


«LEI DE FUSION DETH COLLÈGI OFICIAU D’ENGINHÈRS TECNICS AGRICÒLES E PERITS AGRICÒLES DE CATALONHA E ETH COLLÈGI OFICIAU D’ENGINHÈRS TECNICS FORESTAUS DE CATALONHA EN COLLÈGI D’ENGINHÈRS TECNICS AGRICÒLES E FORESTAUS DE CATALONHA


Preambul

D’acòrd damb er article 125 der Estatut d’autonomia de Catalonha, era Generalitat a competéncia exclusiva en matèria de collègis professionaus.
Era Lei 7/2006, deth 31 de mai, der exercici de professions titolades e des collègis professionaus, faculte ara Administracion dera Generalitat entà que promòigue era fusion volontària des collègis professionaus.

Eth Collègi Oficiau d’Enginhèrs Tecnics Agricòles e Perits Agricòles de Catalonha e eth Collègi Oficiau d’Enginhèrs Tecnics Forestaus de Catalonha an promoigut eth procès d’unificacion e an acordat per consens es bases entà hèr-la efectiva per miei des acòrds adoptadi enes assemblades generaus extraordinàries d’andues corporacions de dret public, enes quaus s’an aprovat eth convèni d’unificacion des collègis e es estatuts provisionaus qu’an de regir eth periòde transitòri d’unificacion.

Era ponderacion des interèssi en jòc met en evidéncia es avantatges derivadi dera unificacion collegiala, mès que mès en çò que hè ath besonh d’adaptar-se as innovacions tecnologiques e scientifiques, que suberviuen de mès en mès enes procèssi agricòles e forestaus, entà contribuïr a melhorar era competitivitat e, en conseqüéncia, adaptar era aufèrta a ua demanda de mès en mès selectiva, e tanben en çò que hè ara defensa des collègiats e ara interlocucion deth Collègi damb era Administracion.

Atau donques, d’acòrd damb çò que dispòse er article 54 dera Lei 7/2006, aguesta lei fusione eth Collègi Oficiau d’Enginhèrs Tecnics Agricòles e Perits Agricòles de Catalonha e eth Collègi Oficiau d’Enginhèrs Tecnics Forestaus de Catalonha.




Article unic. Fusion deth Collègi Oficiau d’Enginhèrs Tecnics Agricòles e Perits Agricòles de Catalonha e eth Collègi Oficiau d’Enginhèrs Tecnics Forestaus de Catalonha

1. Se fusionen eth Collègi Oficiau d’Enginhèrs Tecnics Agricòles e Perits Agricòles de Catalonha e eth Collègi Oficiau d’Enginhèrs Tecnics Forestaus de Catalonha en Collègi d’Enginhèrs Tecnics Agricòles e Forestaus de Catalonha. Eth nau Collègi d’Enginhèrs Tecnics Agricòles e Forestaus de Catalonha acorròpe enginhèrs tecnics agricòles e forestaus, damb independéncia dera titolacion damb era quau agen accedit ara profession, damb igualtat de drets e obligacions.

2. Se cree ua comission gestora, que se regís peth convèni protocolizat en escritura publica eth 17 de junhsèga de 2015 e aprovat pes dus collègis que se fusionen, entà qu’amie a tèrme eth procès de fusion en tèrme d’un an a compdar dera entrada en vigor d’aguesta lei.


Disposicion addicionau. Estatuts deth Collègi d’Enginhèrs Tecnics Agricòles e Forestaus de Catalonha

Es estatuts definitius deth Collègi d’Enginhèrs Tecnics Agricòles e Forestaus de Catalonha, un còp aprovadi, amassa damb eth certificat dera acta dera assemblada constituenta, s’an de reenviar ath departament competent en matèria de collègis professionaus, entà que se ne qualifique era legalitat e se publiquen en Diari Oficial de la Generalitat de Catalunya.


Disposicion transitòria. Patrimoni, personau e constitucion deth Collègi d’Enginhèrs Tecnics Agricòles e Forestaus de Catalonha

1. Eth patrimoni e eth personau des organizacions collegiaus qu’aguesta lei fusione s’an d’incorporar ath Collègi d’Enginhèrs Tecnics Agricòles e Forestaus de Catalonha.

2. Eth Collègi d’Enginhèrs Tecnics Agricòles e Forestaus de Catalonha se subrògue en personau, es drets e es obligacions des collègis qu’aguesta lei fusione.

3. Eth Collègi d’Enginhèrs Tecnics Agricòles e Forestaus de Catalonha demorarà formauments constituït e aquerirà personalitat juridica e plea capacitat d’obrar quan se constituiràn formauments es sòns organs de govèrn, moment en qué demoraràn dissolvudi es collègis qu’an dat origina ath collègi que resulte dera fusion.





Disposicion derogatòria

Se derògue eth Decrèt 335/1996, deth 29 d’octobre, peth quau se constituís eth Collègi Oficiau d’Enginhèrs Tecnics Forestaus de Catalonha per aplicacion dera disposicion transitòria dusau dera Lei 13/1982, deth 17 de deseme.


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.»


Palau del Parlament, 31 de gener de 2017

El secretari segon	La presidenta





David Pérez Ibáñez	Carme Forcadell i Lluís

